
			Reunido en Bueu, o 22 de xullo de 2020, o xurado da vixésimo terceira edición do Premio de Poesía Johán Carballeira, constituído por Arancha Nogueira (presidenta), Mercedes Queixas Zas (vogal), Lara Dopazo Ruibal (vogal) e José Francisco Budiño Pereira (que actúa como secretario en representación do Concello de Bueu), acordou, por unanimidade, conceder o premio á obra Alcatrán, de Marcos Abalde Covelo.

		

	
		
			A làssin la ciasa ai usiej,
a làssin il ciamp ai vièrs,
a làssin secià la vasc’cia dal ledàn,
a làssin i cops a la tempesta,
a làssin a l’erba il codolàt
e a van via
e là ch’a a erin
a no rest nencia il so silensi.
PIER PAOLO PASOLINI

			Xa se esqueceran as cousas belas:
padriño, amigo, carqueixa, abrula.
Os labios secos de cal queimada
mal zomegaban turbas mentiras.
AQUILINO IGLESIA ALVARIÑO

		

	
		
			
NAVIA

		

	
		
			—A cerva come xardois.

			Rescata un responso

			que nos arreguiza.

			Intúes as sombras,

			arrédanse, apálpalas.

			No diafragma reverbera:

			«Quen perturba a nosa paz?

			Quen bate na porta do alén?»

			Calmamos a chaga.

			Volvemos reclamar os ríos sepultados,

			os adros baleiros, o dereito á tenrura.

			Vemos avoas ancestrais reviraren espadas.

			Mergúllanas no limo. Fecundan os soutos.

			Todos os sacrificios valían aquel xesto.

			Tres mil anos despois

			reencontraranse os clans.

			Nas maos da seguinte xeración

			pousaremos o bronce.

			O tempo borra a nosa memoria,

			mais alguén conservará esta luz,

			coma unha canción perseguida,

			coma un segredo a voces,

			coma un mandato.

			Navia,

			os xardois.

		

	
		
			
LINGUA FESA

